

ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՐԿԱՅԻՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԵՎ «ՊԵՏԱԿԱՆ ՏՈՒՐՔԻ ՄԱՍԻՆ» ՕՐԵՆՔՈՒՄ ԼՐԱՑՈՒՄ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՆԵՐԻ ՆԱԽԱԳԾԵՐԻ 
	1. ՀՀ ներքին գործերի նախարարություն  
	19.06.2025թ.

	
	N43/6/160218-25

	ՀՀ ներքին գործերի նախարարությունում ուսումնասիրվել են «Հայաստանի Հանրապետության հարկային օրենսգրքում փոփոխություններ և լրացումներ կատարելու մասին» և «Պետական տուրքի մասին» օրենքում փոփոխություններ կատարելու մասին» օրենքների նախագծերը, որոնց վերաբերյալ առաջարկություններ և առարկություններ չկան։
	Ընդունվել է

	2. ՀՀ պաշտպանության նախարարություն

	20.06.2025թ.

	
	NՊՆ/510/7180-2025

	«Հայաստանի Հանրապետության հարկային օրենսգրքում փոփոխություններ և լրացումներ կատարելու մասին» և «Պետական տուրքի մասին» օրենքում փոփոխություններ կատարելու մասին» ՀՀ օրենքների նախագծերի վերաբերյալ դիտողություններ և առաջարկություններ չունենք։
	Ընդունվել է

	3. ՀՀ էկոնոմիկայի նախարարություն

	23.06.2025թ.

	
	N01/13901-2025

	Ուսումնասիրելով «Հայաստանի Հանրապետության հարկային օրենսգրքում փոփոխություններ և լրացումներ կատարելու մասին» և «Պետական տուրքի մասին» օրենքում փոփոխություններ կատարելու մասին» օրենքների նախագծերը, որոնք ուղղված են պետական սահմանի ցամաքային անցման կետերում տրանսպորտային միջոցների մուտքի ժամանակ հարկերի ու վճարների գանձման արդյունքում առաջացող կուտակումների նվազեցմանը՝ հայտնում ենք, որ Էկոնոմիկայի նախարարությունը ներկայացված նախագծերի վերաբերյալ դիտողություններ և առաջարկություններ չունի։
	Ընդունվել է






	4. ՀՀ շրջակա միջավայրի նախարարություն

	23.06.2025թ.

	
	N1/01.8/7125-2025

	«Հայաստանի Հանրապետության հարկային օրենսգրքում փոփոխություններ և լրացումներ կատարելու մասին» և «Պետական տուրքի մասին» օրենքում փոփոխություններ կատարելու մասին» օրենքների նախագծերի վերաբերյալ շրջակա միջավայրի նախարարությունն առաջարկություններ և դիտողություններ չունի։
	Ընդունվել է






	5. ՀՀ բնապահպանության և ընդերքի տեսչական մարմին
	26.06.2025թ.

	
	N01/29.6/4/4891-2025

	«Հայաստանի Հանրապետության հարկային օրենսգրքում փոփոխություններ և լրացումներ կատարելու մասին» և «Պետական տուրքի մասին» օրենքում փոփոխություններ կատարելու մասին» Հայաստանի Հանրապետության օրենքների նախագծերի վերաբերյալ ՀՀ բնապահպանության և ընդերքի տեսչական մարմինն առաջարկություններ և առարկություններ չունի։
	Ընդունվել է






	6. ՀՀ տարածքային կառավարման և ենթակառուցվածքների նախարարություն
	01.07.2025թ.

	
	NԴԽ/25․2/21707-2025

	Խնդրում ենք հստակեցնել «Հայաստանի Հանրապետության հարկային օրենսգրքում փոփոխություններ և լրացումներ կատարելու մասին» ՀՀ օրենքի 191-րդ հոդվածի 1.2 կետում նշված լիազոր մարմին հասկացությունը:
	Չի ընդունվել։
Նկատի ունենալով այն, որ ՀՀ-ում չգրանցված (չհաշվառված) բեռնատար ավտոտրանսպորտային միջոցների ՀՀ տարածքից ելքը տարբեր դեպքերում կարող է պայմանավորված լինել տարբեր
արտակարգ հանգամանքներով, և հետևաբար՝ այդ հանգամանքները յուրաքանչյուր դեպքում կարող են հավաստվել տարբեր լիազոր մարմինների կողմից (օրինակ՝ տարերային աղետների և այլ արտակարգ իրավիճակների դեպքում՝ Ներքին գործերի նախարարության, պատերազմի, մարտական գործողությունների դեպքում՝ ՀՀ պաշտպանության նախարարության կողմից, և այլն), նախագծում նպատակահարմար է սահմանել, որ արտակարգ հանգամանքները հավաստվում են համապատասխան պետական լիազոր մարմնի կողմից տրվող տեղեկանքով։

	7. ՀՀ ֆինանսների նախարարություն
	02.07.2025թ.

	
	N01/2-3/14460-2025

	«Հայաստանի Հանրապետության հարկային օրենսգրքում փոփոխություններ և լրացումներ կատարելու մասին» և «Պետական տուրքի մասին» օրենքում փոփոխություններ կատարելու մասին» ՀՀ օրենքների նախագծերի վերաբերյալ դիտողություններ և առաջարկություններ չկան:
	Ընդունվել է






	8. ՀՀ արդարադատության նախարարություն
	25.07.2025թ.

	
	N/27.2/33200-2025

	1․ «Հայաստանի Հանրապետության հարկային օրենսգրքում փոփոխություններ և լրացումներ կատարելու մասին» օրենքի նախագծի (այսուհետ՝ Նախագիծ) 3-րդ հոդվածով նախատեսվում է ՀՀ հարկային օրենսգրքի (այսուհետ՝ Օրենսգիրք) 181-րդ հոդվածի 2-րդ մասի 4-րդ կետը շարադրել նոր խմբագրությամբ, որի պարագայում ստացվում է որ՝ Հայաստանի Հանրապետությունում չգրանցված (չհաշվառված) ավտոտրանսպորտային միջոցներով Հայաստանի Հանրապետություն մուտք գործող ավտոտրանսպորտային միջոցներից մթնոլորտային օդ վնասակար նյութերի արտանետման համար Օրենսգրքի 176-րդ հոդվածով սահմանված կարգով հաշվարկված բնապահպանական հարկը պետական բյուջե է վճարվում մինչև Հայաստանի Հանրապետություն մուտք գործելու օրվան հաջորդող 15-րդ օրը ներառյալ, իսկ մինչև նշված ժամկետը Հայաստանի Հանրապետության տարածքից ելքի դեպքում՝ մինչև Հայաստանի Հանրապետության տարածքից փաստացի ելքի պահը: Կատարված վճարումների անդորրագրերը (կամ վճարումը հավաստող այլ փաստաթղթերը) բնապահպանական հարկ վճարողները պահպանում են՝ հետագայում բնապահպանական հարկի վճարման փաստը հավաստելու նպատակով: 
Հայաստանի Հանրապետությունում չգրանցված (չհաշվառված) ավտոտրանսպորտային միջոցների՝ Հայաստանի Հանրապետության տարածքից ելքի դեպքում մաքսային մարմինները ստուգում են սույն բաժնին համապատասխան բնապահպանական հարկի հաշվարկված և վճարված լինելը կամ բնապահպանական հարկի վճարման արտոնությունից օգտվելու իրավունքը: Սույն բաժնին համապատասխան հաշվարկված բնապահպանական հարկի գումարից պակաս վճարումների դեպքում մաքսային մարմինները պակաս վճարված հարկի գումարը և հարկի վճարումն ուշացնելու համար Օրենսգրքով սահմանված կարգով հաշվարկված տույժերի գումարները գանձում են ավտոտրանսպորտային միջոցների ելքի ժամանակ։ Ավտոտրանսպորտային միջոցների ելքի ժամանակ մաքսային մարմինները կատարում են Հայաստանի Հանրապետությունում չգրանցված (չհաշվառված) ավտոտրանսպորտային միջոցների գծով բնապահպանական հարկի պարտավորությունների (այդ թվում՝ վճարումը հավաստող անդորրագրերի կամ վճարումը հավաստող այլ փաստաթղթերի)  հաշվառում՝ վճարումների անդորրագրերը (կամ վճարումը հավաստող այլ փաստաթղթերը) հետագայում կրկին որպես բնապահպանական հարկի վճարումը հավաստող փաստաթուղթ չօգտագործվելու համար:
Հայաստանի Հանրապետությունում չգրանցված (չհաշվառված) ավտոտրանսպորտային միջոցներով Հայաստանի Հանրապետությունից ելքի դեպքում մաքսային մարմիններին, իսկ Հայաստանի Հանրապետության տարածքում սահմանված կարգով պահանջի դեպքում ճանապարհային երթևեկության անվտանգության մարմնին բնապահպանական հարկ վճարողները ներկայացնում են բնապահպանական հարկի վճարումը հավաստող փաստաթղթերը կամ բնապահպանական հարկի արտոնություններից օգտվելու իրավունքը հավաստող` Օրենսգրքի 172-րդ հոդվածի 4-րդ մասում նշված համապատասխան փաստաթղթերը։
Ղեկավարվելով իրավական որոշակիության սկզբունքի դրույթներով նշենք, որ հստակեցման և պարզաբանման կարիք ունի վերոգրյալ կարգավորման մեջ առկա «վճարումը հավաստող այլ փաստաթղթեր» ձևակերպումը, հաշվի առնելով այն հանգամանքը, որ ներկա պահին գործող Օրենսգրքի 181-րդ հոդվածի 2-րդ մասի 4-րդ կետը հստակ սահմանում է բնապահպանական հարկի վճարումը կամ բնապահպանական հարկի վճարումը հավաստող փաստաթղթերի տեսակները, ուստի, գտնում ենք, որ վերոգրյալ դրույթներում վճարման այլ փաստաթղթերի հստակ չլինելը կարող է հանգեցնել համապատասխան փաստաթղթերի տեսակների տարընկալման։
Միաժամանակ տարընկալումներից խուսափելու նպատակով, առաջարկում ենք «սահմանված կարգով հաշվարկված բնապահպանական հարկը պետական բյուջե է վճարվում մինչև Հայաստանի Հանրապետություն մուտք գործելու օրվան հաջորդող 15-րդ օրը ներառյալ» բառերը շարադրել հետևյալ կերպ՝ «սահմանված կարգով հաշվարկված բնապահպանական հարկը պետական բյուջե է վճարվում Հայաստանի Հանրապետություն մուտք գործելու օրվան հաջորդող մինչև 15-րդ օրը ներառյալ»։
	Չի ընդունվել։
Օրենսգրքի գործող խմբագրության 181-րդ հոդվածի 2-րդ մասի 4-րդ կետով ևս սահմանվում է, որ «Կատարված վճարումների անդորրագրերը (կամ վճարումը հավաստող այլ փաստաթուղթը) բնապահպանական հարկ վճարողները պահպանում են՝ հետագայում բնապահպանական հարկի վճարման փաստը հավաստելու նպատակով:»։ Իսկ նույն կետով սահմանված՝ «․․․բնապահպանական հարկի վճարումը հավաստող փաստաթղթեր են նաև՝ ․․․» դրույթում թվարկվում, բայց չեն սահմանափակվում վճարումը հավաստող փաստաթղթերի տեսակները։ Միաժամանակ, անհրաժեշտ է հաշվի առնել, որ «Վճարահաշվարկային համակարգերի և վճարահաշվարկային կազմակերպությունների մասին» օրենքի 3-րդ հոդվածին համապատասխան՝ վճարահաշվարկային փաստաթուղթը ՀՀ օրենքներով, Կենտրոնական բանկի նորմատիվ իրավական ակտերով և դրանց համապատասխան` բանկային կանոններով սահմանված կարգով կազմված և հավաստված (վավերացված) ցանկացած թղթային կամ էլեկտրոնային փաստաթուղթն է, որը պարունակում է կարգադրություն վճարահաշվարկային համակարգի մասնակցին` դրամական միջոցները մուտքագրելու, ելքագրելու կամ փոխանցելու վերաբերյալ։ 






















Չի ընդունվել։
Նշված դրույթը բավարար հստակ է, և չի կարող առաջացնել տարընկալումներ։






	2․ Նախագծի 4-րդ հոդվածի 1-ին մասի 2-րդ կետով նախատեսվում է Օրենսգրքի 191-րդ հոդվածի 2-րդ մասում լրացնել նոր 7-րդ կետով համաձայն որի՝ Հայաստանի Հանրապետությունում չգրանցված (չհաշվառված) բեռնատար ավտոտրանսպորտային միջոցների Հայաստանի Հանրապետության տարածքից ելքը անհաղթահարելի ուժով` արտակարգ և տվյալ պայմաններում անկանխելի հանգամանքներով պայմանավորված անհնար լինելու դեպքում Հայաստանի Հանրապետությունում չգրանցված (չհաշվառված) բեռնատար տրանսպորտային միջոցներով Հայաստանի Հանրապետության ավտոմոբիլային ճանապարհներից օգտվելու համար ճանապարհային հարկի արտոնություններից օգտվելու իրավունքը հավաստող փաստաթուղթ է համարվում Հայաստանի Հանրապետությունում չգրանցված (չհաշվառված) բեռնատար տրանսպորտային միջոցներով Հայաստանի Հանրապետություն մուտք գործող ճանապարհային հարկ վճարողների համար՝ համապատասխան պետական լիազոր մարմնի կողմից տրված տեղեկանքը։
Այս առումով նշենք, որ անհրաժեշտ է հստակեցնել վերոնշյալ տեղեկանքի վերաբերյալ դրույթները, մասնավորապես՝ անհարժեշտ է նշել, թե ինչ բովանդակությամբ տեղեկանքի մասին է խոսքը և թե ինչ եղանակով է տրվելու այն։

	Ընդունվել է մասնակի։
Օրենսգրքի 191-րդ հոդվածի 2-րդ մասում լրացվող 7-րդ կետը խմբագրվել է հետևյալ կերպ՝ «7) սույն հոդվածի 1.2-րդ մասում նշված դեպքերում Հայաստանի Հանրապետությունում չգրանցված (չհաշվառված) բեռնատար տրանսպորտային միջոցներով Հայաստանի Հանրապետություն մուտք գործող ճանապարհային հարկ վճարողների համար՝ համապատասխան պետական լիազոր մարմնի կողմից տրված տեղեկանքը՝ բեռնատար ավտոտրանսպորտային միջոցի Հայաստանի Հանրապետության տարածքից ելքը անհաղթահարելի ուժով` արտակարգ և տվյալ պայմաններում անկանխելի որոշակի հանգամանք(ներ)ով պայմանավորված անհնար լինելու վերաբերյալ։»։ Իսկ տեղեկանքը տրամադրելու եղանակի հստակեցման առնչությամբ հայտնում ենք, որ լիազոր մարմնին տեղեկանքը կոնկրետ եղանակով տրամադրելու պահանջով սահմանափակելը համարում ենք ոչ նպատակահարմար, ուստի լիազոր մարմինը տեղեկանքը կարող է տրամադրել իր համար նախընտրելի եղանակով։

	3․ Նախագծի 6-րդ հոդվածի համաձայն՝ Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրվանից և կիրառվում է սույն օրենքն ուժի մեջ մտնելուց հետո Հայաստանի Հանրապետության տարածք մուտք գործող տրանսպորտային միջոցների մասով բնապահպանական հարկի և (կամ) ճանապարհային հարկի հաշվարկման և վճարման հարաբերությունների վրա։
Այս առումով անհրաժեշտ ենք համարում նշել, որ Օրենսգրքի գործող 181-րդ հոդվածի 2-րդ մասի 4-րդ կետը, որի համաձայն՝ Հայաստանի Հանրապետությունում չգրանցված (չհաշվառված) ավտոտրանսպորտային միջոցներով Հայաստանի Հանրապետություն մուտք գործող ավտոտրանսպորտային միջոցներից մթնոլորտային օդ վնասակար նյութերի արտանետման համար Օրենսգրքի 176-րդ հոդվածով սահմանված կարգով հաշվարկված բնապահպանական հարկը պետական բյուջե է վճարվում Հայաստանի Հանրապետություն մուտք գործելիս:/․․․/
Վերոգրյալ օրենսդրական կարգավորման տրամաբանությունից ելնելով, անհրաժեշտ է հստակեցնել, թե ինչ նպատակ է հետապնդում նախագծով նախատեսված՝ «կիրառվում է սույն օրենքն ուժի մեջ մտնելուց հետո Հայաստանի Հանրապետության տարածք մուտք գործող տրանսպորտային միջոցների մասով բնապահպանական հարկի և (կամ) ճանապարհային հարկի հաշվարկման և վճարման հարաբերությունների վրա» կարգավորումը, հաշվի առնելով այն հանգամանքը, որ մինչև սույն նախագծի ուժի մեջ մտնելու պահը ՀՀ-ում չգրանցված (չհաշվառված) ավտոտրանսպորտային միջոցներով Հայաստանի Հանրապետություն մուտք գործող ավտոտրանսպորտային միջոցներից մթնոլորտային օդ վնասակար նյութերի արտանետման համար Օրենսգրքի 176-րդ հոդվածով սահմանված կարգով հաշվարկված բնապահպանական հարկը արդեն իսկ պետական բյուջե է վճարվել Հայաստանի Հանրապետություն մուտք գործելիս։
	Ընդունվել է մասնակի։
Սահմանված կարգավորումը լրացուցիչ հստակության համար է։ Բացի այդ, նախագծով նախատեսվում է, որ ավտոտրանսպորտային միջոցների ելքի ժամանակ մաքսային մարմինները կատարում են ՀՀ-ում չգրանցված (չհաշվառված) ավտոտրանսպորտային միջոցների գծով բնապահպանական հարկի, ճանապարհային հարկի պարտավորությունների (այդ թվում՝ վճարումը հավաստող անդորրագրերի կամ վճարումը հավաստող այլ փաստաթղթերի)  հաշվառում, ուստի նշված դրույթը կարգավորում է նաև պարտավորությունների հաշվառման հետ կապված հարաբերությունները՝ նախատեսելով, որ հաշվառման պահանջը տարածվում է օրենքն ուժի մեջ մտնելուց հետո ՀՀ տարածք մուտք գործող տրանսպորտային միջոցների մասով։ Այս առումով՝ լրացուցիչ հստակության համար սահմանված դրույթից հանվել են «հաշվարկման և վճարման» բառերը։


	4․ «Պետական տուրքի մասին» օրենքում փոփոխություններ կատարելու մասին» ՀՀ օրենքի նախագծի 1-ին հոդվածի դրույթներով փոփոխության են ենթարկվում համապատասխան պետական տուրքի դրույքաչափերը, որոնք նույն նախագծի 2-րդ հոդվածի  համաձայն՝ ուժի մեջ են մտնում պաշտոնական հրապարակման օրվան հաջորդող տասներորդ օրվանից։
Այս առումով հարկ ենք համարում նշել, որ Օրենսգրքի 2-րդ հոդվածի 5-րդ մասի համաձայն՝ Օրենսգրքով նոր տեսակի հարկի կամ վճարի սահմանում, հարկի կամ Օրենսգրքով սահմանված վճարի դրույքաչափի բարձրացում նախատեսող Հայաստանի Հանրապետության օրենքները կամ Հայաստանի Հանրապետության օրենքների նման դրույթները կարող են ուժի մեջ մտնել այդ օրենքների ընդունման օրը ներառող հարկային տարվան հաջորդող հարկային տարվա սկզբից, բայց ոչ շուտ, քան այդ օրենքների պաշտոնական հրապարակման օրը ներառող ամսվան հաջորդող յոթերորդ ամսվա սկզբից:
Այս համատեքստում հարկ ենք համարում անդրադառնալ նաև  «Նորմատիվ իրավական ակտերի մասին» օրենքի 23-րդ հոդվածի 2-րդ մասի դրույթներին, որի համաձայն՝ նորմատիվ իրավական ակտն ընդունելու իրավասություն ունեցող մարմինը պարտավոր է նախատեսել նորմատիվ իրավական ակտի ուժի մեջ մտնելու ավելի ուշ ողջամիտ ժամկետ, եթե ակտով սահմանվում են այնպիսի իրավակարգավորումներ, որոնց համար անհրաժեշտ է հիմնավոր ժամանակահատված, որը հնարավորություն կտա հասցեատիրոջը իր վարքագիծը համապատասխանեցնելու սահմանված պահանջներին, կամ սահմանված իրավակարգավորումները վատթարացնում են անձի իրավական վիճակը:
Միևնույն ժամանակ, ՀՀ սահմանադրական դատարանն իր 2018 թվականի դեկտեմբերի 14-ի ՍԴՈ-1437 որոշմամբ արձանագրել է, որ «…Սահմանադրական դատարանը գտնում է, որ տվյալ դեպքում, ելնելով իրավունքի գերակայության սկզբունքից, անհրաժեշտ է իրավական ակտի փոփոխության կամ լրացման արդյունքում նոր իրավակարգավորումները ժամանակի մեջ և անձանց նկատմամբ գործողության մեջ դնելու այնպիսի կանոնների պահպանումը, որոնց գործադրմամբ երաշխավորվեն նրանց իրավունքների իրացման իրավաչափ պայմաններ: Դա Սահմանադրության 73-րդ հոդվածի 1-ին մասի համատեքստում առավել կարևոր է հատկապես այն դեպքերում, երբ խնդիրն առնչվում է հնարավոր փոփոխությունների արդյունքում անձի իրավունքների իրացման պայմանների վատթարացմանը (խստացմանը): Քննության առարկա գործի շրջանակներում Սահմանադրական դատարանը գտնում է, որ օրենքում նման փոփոխությունների գործադրումը պետք է զուգորդվի այնպիսի իրավապայմանների սահմանմամբ, որոնք, մասնավորապես, կերաշխավորեն հարկային պարտականությունների կատարման կանխատեսելիություն և դրան համապատասխան՝ սուբյեկտիվ վարքագծի դրսևորման համարժեք հնարավորություն (...)»։
Վերոգրյալ կարգավորումները և Սահմանադրական դատարանի վերոգրյալ որոշմամբ արտահայտած դիրքորոշումը համադրելով սույն նախագծում նախատեսված նորմի ուժի մեջ մտնելու ժամկետի հետ՝ գտնում ենք, որ նախագծի ընդունման պարագայում անհրաժեշտ է սահմանել նորմատիվ իրավական ակտի ուժի մեջ մտնելու ավելի ուշ ողջամիտ ժամկետ։
	Ընդունվել է։
Նախագծի 2-րդ հոդվածով սահմանվել է, որ օրենքն ուժի մեջ է մտնում պաշտոնական հրապարակման օրը ներառող ամսվան հաջորդող յոթերորդ ամսվա մեկից։


	9. Վարչապետի աշխատակազմի տարածքային զարգացման և շրջակա միջավայրի հարցերի վարչություն
	25.08.2025թ.

	
	N02/12.2/27589-2025


	1. Օրենքների նախագծերի վերնագիրն առաջարկվում է խմբագրել (կրճատել)՝ հաշվի առնելով Վարչապետի 07.07.2025թ. N 02/07.19/21754-2025 հանձնարարականը:


























	Չի ընդունվել։
Օրենքների նախագծերի վերնագրերը սահմանվել են «Նորմատիվ իրավական ակտերի մասին» ՀՀ օրենքի 12-րդ հոդվածով սահմանված պահանջներին համապատասխան։
Միաժամանակ, Վարչապետի 07.07.2025թ. N02/07.19/21754-2025 հանձնարարականին համապատասխան՝ օրենքների նախագծերին հավանություն տալու մասին ՀՀ կառավարության որոշման նախագծի վերնագրի խմբագրման առնչությամբ հայտնում ենք, որ ներկայացված օրենքների նախագծերը հետապնդում են մեկ հիմնական նպատակ, այն է՝ նվազեցնել տրանսպորտային միջոցների մուտքի ժամանակ հարկերի ու վճարների գանձման արդյունքում առաջացող կուտակումները, սակայն օրենքների նախագծերը չեն հանդիսանում հարակից նախագծեր (պայմանավորված չեն մեկը մյուսով, մասնավորապես՝ մի նախագծով փոփոխությունները վերաբերում են ճանապարհային հարկին և բնապահպանական հարկին, իսկ մյուս նախագծով՝ պետական տուրքին), ուստի  ՀՀ կառավարության որոշման նախագծի վերնագիրը վերոնշյալ հանձնարարականին համապատասխան չի կարող խմբագրվել։

	2. «Հայաստանի Հանրապետության հարկային օրենսգրքում փոփոխություններ և լրացումներ կատարելու մասին» օրենքի նախագծի (Նախագիծ)՝ 
· 1-ին հոդվածով ուժը կորցրած է ճանաչվում Հարկային օրենսգրքի (այսուհետ՝ Օրենսգիրք) 166-րդ հոդվածի 1-ին մասի 3-րդ կետը, որով սահմանված է, որ բնապահպանական հարկի հաշվարկման և դրույքաչափերի կիրառության համար հարկման բազայի չափաքանակներ են համարվում Հայաստանի Հանրապետությունում չգրանցված (չհաշվառված)՝ Հայաստանի Հանրապետություն մուտք գործող ավտոտրանսպորտային միջոցներից մթնոլորտային օդ վնասակար նյութերի արտանետման համար` Հայաստանի Հանրապետության տարածքում շահագործվող ավտոտրանսպորտային միջոցների բանած գազերում վնասակար նյութերի (ածխածնի օքսիդի, ածխաջրածինների, ծխայնության) պարունակության սահմանային թույլատրելի նորմաները, իսկ Օրենսգրքի 168-րդ հոդվածի 1-ին մասի 3-րդ կետի աղյուսակը շարադրվում է նոր խմբագրությամբ, համաձայն որի՝ այսուհետ Հայաստանի Հանրապետությունում չգրանցված (չհաշվառված)՝ Հայաստանի Հանրապետություն մուտք գործող ավտոտրանսպորտային միջոցներից մթնոլորտային օդ վնասակար նյութերի արտանետման դիմաց` Հայաստանի Հանրապետություն յուրաքանչյուր մուտքի համար բնապահպանական հարկ վճարվելու է նախատեսված դրույքաչափով նորմաների սահմաններում կատարվող արտանետումների համար, մինչդեռ գործող կարգավորման համաձայն՝ դրույքաչափերը տարանջատված են ըստ նորմաների սահմաններում կատարվող արտանետումների դեպքերի և նորմաների սահմաններից ավելի` վերոգրյալ նյութերից առնվազն մեկի գծով արտանետումների դեպքերի: 
	Համաձայն Նախագծի հիմնավորման՝ վերոնշյալ կարգավորման անհրաժեշտությունը կայանում է նրանում, որ բնապահպանության և ընդերքի պետական տեսուչը պետական սահմանի անցման կետերում գործնականում չի իրականացնում ավտոտրանսպորտային միջոցներից մթնոլորտային օդ վնասակար նյութերի արտանետումների չափում, այլ իրականացնում է այն տեխնիկական զննման կետերում` ավտոտրանսպորտային միջոցները` տեխնիկական զննություն անցնելու ժամանակ (ընտրանքային կարգով), մինչդեռ հարկ է նկատի ունենալ, որ Հայաստանի Հանրապետությունում չգրանցված (չհաշվառված) ավտոտրանսպորտային միջոցները տեխնիկական զննության չեն ենթարկվում Հայաստանի Հանրապետությունում: 
Հետևաբար, վերոնշյալից կարելի է եզրահանգել, որ Հայաստանի Հանրապետությունում գրանցված (հաշվառված) ավտոտրանսպորտային միջոցներում, համաձայն ՀՀ կառավարության 24.09.2021թ. N 1565-Ն որոշմամբ հաստատված կարգի, տեխնիկական զննության ժամանակ, պարտադիր ստուգվում են նաև բենզինային և գազաբալոնային շարժիչի բանած գազերում վնասակար նյութերի (ածխածնի օքսիդի` CO, ածխածնի դիօքսիդի՝ CO2 ածխաջրածինների՝ CH, ազոտի օքսիդների՝ NOx) պարունակությունը, մինչդեռ Հայաստանի Հանրապետությունում չգրանցված (չհաշվառված) ավտոտրանսպորտային միջոցները շահագործվում են առանց համապատասխան բանած գազերի չափումների՝ հավանաբար աղտոտելով մթնոլորտային օդը և փաստացի վճարելով նորմայի սահմանների դրույքաչափով:

· 3-րդ հոդվածով  Օրենսգրքի 181-րդ հոդվածի 2-րդ մասի 4-րդ կետը շարադրվում է նոր խմբագրությամբ, համաձայն որի՝ կատարված վճարումների անդորրագրերը (կամ վճարումը հավաստող այլ փաստաթղթերը) բնապահպանական հարկ վճարողները պահպանում են՝ հետագայում բնապահպանական հարկի վճարման փաստը հավաստելու նպատակով: 
Իրավական որոշակիության տեսանկյունից ելնելով՝ լրացուցիչ պարզաբանման կարիք ունի, թե ո՞րոնք են վերոնշյալ այլ փաստաթղթերը:
Նույն դիտարկումը վերաբերվում է նաև Նախագծի 5-րդ հոդվածի 1-ին մասով Օրենսգրքի նոր խմբագրությամբ շարադրվող 193-րդ հոդվածի 1-ին մասի 3-րդ կետին և Նախագծի 5-րդ հոդվածի 3-րդ մասով Օրենսգրքի նոր խմբագրությամբ շարադրվող 193-րդ հոդվածի 3-րդ մասի կարգավորումներին:
















Միաժամանակ, համաձայն Նախագծի 5-րդ հոդվածի 1-ին մասի 2-րդ կետի՝ ավտոտրանսպորտային միջոցների ելքի ժամանակ մաքսային մարմինները կատարում են Հայաստանի Հանրապետությունում չգրանցված (չհաշվառված) ավտոտրանսպորտային միջոցների գծով բնապահպանական հարկի պարտավորությունների (այդ թվում՝ վճարումը հավաստող անդորրագրերի կամ վճարումը հավաստող այլ փաստաթղթերի)  հաշվառում՝ վճարումների անդորրագրերը (կամ վճարումը հավաստող այլ փաստաթղթերը) հետագայում կրկին որպես բնապահպանական հարկի վճարումը հավաստող փաստաթուղթ չօգտագործվելու համար: 
Թղթային անդորրագրերի հավաքագրումը բացառելու նպատակով՝ առաջարկվում է քննարկել վճարումը էլեկտրոնային եղանակով կատարելու տարբերակը՝ հաշվի առնելով նաև, որ ներկայում գործում է Պետական վճարումների էլեկտրոնային համակարգը (www.e-payments.am):
Նույն դիտարկումը վերաբերվում է նաև Նախագծի 5-րդ հոդվածի 3-րդ մասով Օրենսգրքի նոր խմբագրությամբ շարադրվող 193-րդ հոդվածի 3-րդ մասի կարգավորումներին:


· 4-րդ հոդվածով Օրենսգրքի 191-րդ հոդվածում լրացվող 1.2-րդ մասի համաձայն՝ Հայաստանի Հանրապետությունում չգրանցված (չհաշվառված) բեռնատար ավտոտրանսպորտային միջոցների Հայաստանի Հանրապետության տարածքից ելքը անհաղթահարելի ուժով` արտակարգ և տվյալ պայմաններում անկանխելի հանգամանքներով պայմանավորված անհնար լինելու դեպքում ճանապարհային հարկ վճարողներն ազատվում են համապատասխան ժամանակահատվածի համար հաշվարկման ենթակա ճանապարհային հարկից։
Լրացուցիչ պարզաբանման կարիք ունի վերոնշյալ արտոնությունը բնապահպանական հարկի դեպքում չկիրառելու հանգամանքը՝ հաշվի առնելով, որ վերջինս նույնպես վճարվում է յուրաքանչյուր մուտքի համար, ինչպես նաև ճանապարհային հարկի համար Նախագծի 5-րդ հոդվածի 3-րդ մասով Օրենսգրքի նոր խմբագրությամբ շարադրվող 193-րդ հոդվածի 3-րդ մասով նախատեսված վճարումների ժամկետային կարգավորումները բնապահպանական հարկի վճարումների համար ևս չկիրառելու հանգամանքը:









· 6-րդ հոդվածում «բնապահահպանական» բառը խմբագրման կարիք ունի:

	Չի ընդունվել։
Նախագծերի հիմնավորման մեջ ներկայացված՝ բնապահպանության և ընդերքի պետական տեսուչի կողմից արտանետումների չափումների իրականացման կարգավորումներին համապատասխան՝ չափումներ իրականացվում են ՀՀ-ում շահագործվող ավտոտրանսպորտային միջոցներից վնասակար նյութերի արտանետումների մասով։ Ընդ որում, չափումներն իրականացվում են ոչ միայն տեխնիկական զննման կետերում, այլև՝ ավտոճանապարհներին (ընտրանքային կարգով), ավտոպարկերում, ՀՀ տարածքում գործող չափիչ կետերում:
Միաժամանակ, նախագծերի հիմնավորմամբ նաև նշել ենք, որ ավտոտրանսպորտային միջոցներից վնասակար նյութերի արտանետումների` սահմանված թույլատրելի նորմատիվների գերազանցման դեպքում մինչև դրանց կարգաբերումը արգելվում է ավտոտրանսպորտային միջոցների շահագործումը, մյուս կողմից, նշված իրավախախտման համար բնապահպանության և ընդերքի տեսաչական մարմնի կողմից կիրառվում է վարչական տուգանք։ Նշված պայմաններում՝ նույն իրավախախտման համար տարբերակված չափով բնապահպանական հարկի գանձումը՝ հատկապես պետական սահմանի անցման կետերում չափումների իրականացման հնարավորության բացակայության պայմաններում, համարում ենք ոչ նպատակահամար։ Մյուս կողմից էլ նպատակահարմար չէ պետական սահմանի անցման կետերում ստեղծել այդպիսի չափումներ իրականացնելու հնարավորություններ, քանի որ այդպիսի չափումների իրականացումը աշխատատար գործընթաց է և կհանգեցնի էական կուտակումների անցման կետերում:



Չի ընդունվել։
«Վճարահաշվարկային համակարգերի և վճարահաշվարկային կազմակերպությունների մասին» օրենքի 3-րդ հոդվածին համապատասխան՝ վճարահաշվարկային փաստաթուղթը ՀՀ օրենքներով, Կենտրոնական բանկի նորմատիվ իրավական ակտերով և դրանց համապատասխան` բանկային կանոններով սահմանված կարգով կազմված և հավաստված (վավերացված) ցանկացած թղթային կամ էլեկտրոնային փաստաթուղթն է, որը պարունակում է կարգադրություն վճարահաշվարկային համակարգի մասնակցին` դրամական միջոցները մուտքագրելու, ելքագրելու կամ փոխանցելու վերաբերյալ։ Ուստի, նախագծով՝ որպես վճարումը հավաստող փաստաթուղթ միայն 
վճարումների անդորրագրերը թողնելը կամ կոնկրետ փաստաթղթերի թվարկումը համարում ենք ոչ նպատակահարմար (ընդ որում, վերը նշված օրենքով ևս կոնկրետ փաստաթղթեր թվարկված չեն)։

Չի ընդունվել։
Նախագծով սահմանված՝ «Հայաստանի Հանրապետությունում չգրանցված (չհաշվառված) ավտոտրանսպորտային միջոցների գծով բնապահպանական հարկի, ճանապարհային հարկի պարտավորությունների (այդ թվում՝ վճարումը հավաստող անդորրագրերի կամ վճարումը հավաստող այլ փաստաթղթերի)  հաշվառում»-ը չի ենթադրում թղթային անդորրագրերի հավաքագրում։ Նշված հաշվառումը կատարվելու է էլեկտրոնային եղանակով։ Միաժամանակ, վճարումների կատարումը որևէ եղանակով սահմանափակելը համարում ենք ոչ նպատակահարմար՝ նկատի ունենալով վերջինիս արդյունքում հնարավոր դժգոհությունները։

Չի ընդունվել։
Ներկայացված արտոնությունը բնապահպանական հարկի մասով ևս սահմանելու անհրաժեշտությունը բացակայում է՝ նկատի ունենալով այն, որ ի տարբերության ճանապարհային հարկի (որի պարագայում, բացի ՀՀ յուրաքանչյուր մուտքի համար վճարվող ճանապարհային հարկի, բեռնատարի՝ ՀՀ տարածքում տասնհինգ օրից ավելի գտնվելու դեպքում՝ յուրաքանչյուր հաջորդ տասնհինգ օրվա համար առաջանում է ճանապարհային հարկի պարտավորություն), բնապահպանական հարկը վճարվում է ՀՀ յուրաքանչյուր մուտքի համար՝ անկախ ավտոտրանսպորտային միջոցի ՀՀ-ում գտնվելու ժամանակահատվածից, ուստի ավտոտրանսպորտային միջոցի ՀՀ տարածքից ելքը անհնար լինելու դեպքում բնապահպանական հարկի գծով լրացուցիչ պարտավորություններ չեն առաջանում։


Ընդունվել է։
Նախագծում կատարվել է համապատասխան փոփոխություն։

	3. Հաշվի առնելով Վարչապետի 2024 թվականի դեկտեմբերի 19.12.2024թ-ի N 02/08.86/43837-2024 հանձնարարականը՝ առաջարկվում է քննարկել Նախագծի հիմնավորման «Կապը ռազմավարական փաստաթղթերի հետ» բաժնի խմբագրման կամ Նախագիծը ընդունված ռազմավարությունների կոնկրետ կետերից չբխելու դեպքում, մինչ Վարչապետի աշխատակազմ ներկայացնելը, նախօրոք Վարչապետի հետ համաձայնեցնելու և գրավոր համաձայնությունը ստանալու հարցը:
	Ընդունվել է։
Նախագծի հիմնավորումը խմբագրվել է՝ սահմանելով, որ նախագծի ընդունումը բխում է ՀՀ կառավարության 18.11.2021թ. «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N1902-Ն որոշման N1 հավելվածով հաստատված՝ Պետական եկամուտների կոմիտեի 2.9-րդ՝ «Մաքսային ձևակերպումների ժամանակակից կենտրոնի ստեղծում» միջոցառումից, որի շրջանակում նախատեսվում է նաև մաքսային գործընթացների ժամանակատարության նվազեցում և 3.3-րդ՝ «Հարկային պարտավորությունների հաշվարկման մեխանիզմների կատարելագործում» միջոցառումից։

